Supliches
27a Domënia ia por l’ann Cc
„Renforza nosta fede!“ êl i apostui che periâ Gejú. 
„Renforza nosta fede!“ é ince nosta oraziun en chësta domënia.
Al invit „Signur, alda nosc perié“ respognunse – „y renforza nosta fede“.
1. I apostui sintî le dejier do na maiú fede.
I periun por la Dlijia, por le papa, i vëschi, i proi y sües colauradësses y sü colauradus, 
ch’ai sais da adoré i mesi de comunicaziun moderns por dé inant y desmostré süa fede (chît) Signur, alda nosc perié - y renforza nosta fede. 
2. Gejú baia de na fede che ess ma bria da ester tan grana con n granel de sënf:
I periun ch'i sunse bugn tla vita da vigni de da daidé la jënt dlungia nos da crëie  (chît) 
Signur, alda nosc perié - y renforza nosta fede.
3. Le bëgnsté di popui depënn tröp da sü governanc.
I periun, fá fora de ëi stromënc dla pesc (chit)
Signur, alda nosc perié - y renforza nosta fede.
4. Sc’i tolessun la fede söl sciode, fossun bugn da mudé le monn.
I periun che l’amur y le sorvisc de nos cristians alisirëies les meseries y les soferënzes dla jënt
(chît) Signur, alda nosc perié - y renforza nosta fede.
5. Al n'é tröc che se mët vigni de sön tru da jí a scora, a studié y a lauré.
I periun ch'ai se recordes da se mëte vigni de danü tles mans de Dî 
y se lasces condüje da sü agnui sön trus dl bëgn y dla pesc. (chît) 
Signur, alda nosc perié - y renforza nosta fede.
6. La fede, sciöche Gejú nes l’á dada y vita dant, nes condüj ala vita sura la mort fora. 
I periun por nüsc morc ch’ai röies tla vita eterna te chëra ch’ai á cherdü (chît)
Signur, alda nosc perié - y renforza nosta fede.
Bel Dî, dásse l’umilté da ester fanc a to sorvisc
y da se surandé a tüa orenté sciöche Santa Maria,
por Gejú Crist, nosc Signur. Amen.
ACLAMAZIUNS - KYRIE
Signur Gejú Crist, tö nes inviëies da crëie y t'os nes renforzé tla fede






Kyrie eleison / Signur, pieté
Signur Gejú Crist, to Spirit ó nes condüje ala reconziliaziun y ala pesc






Christe eleison / Crist, pieté
Signur Gejú Crist, tö nes chërdes da formé tüa comunité cun la forza de tüa parora y de to pan. 






Kyrie eleison / Signur, pieté
